
					या पानाचे मुद्रितशोधन झालेले नाही
लो० टिळकांचे चरित्र भाग ४ ओढून वर्गण्या जमविल्या ह्या विधानाला आक्षेप घेण्यात आला आहे. पण कोरडे ह्याचा अर्थ उघडच आहे. कारण स्वदेशीचा उपदेश करताना व पैसा फंडाला वर्गणी जमविताना लोकांच्या मनात भलते सलते भूत उत्पन्न करणे ह्याचेच नाव कोरडे ओढणे. लग्नकार्यात स्वदेची व्रत पाळले नाहीतर नवरी किंवा नवरा मरेल परिणाम अशुभ होतील असे सांगणे हा काय सरळ उपदेश झाला? हातात कोरडा घेऊन लोकांच्या पाठीवर तो ओडून वर्गण्या मिळविल्या असा त्याचा शब्दशः अर्थ घ्यावयाचा नाही. ते कोरडे वर्तमानपत्रातील लेखांचे होते. सायमन – हा खुलासा माझे मित्र प्रथमच पुढे आणीत आहेत. तो त्यानी पूर्वी दिला नव्हता. कार्सन – ह्या वर्गण्या टिळकानी आपल्या खिशात घातल्या असे कोणीच म्हटले नाही. त्या त्या कामाकडेच त्यांचा उपयोग झाला असेल. पण त्या मिळ- विल्या कशा इतकाच येथे प्रश्न आहे. (या ठिकाणी कार्सनसाहेबानी काही लेख वाचून दाखविले. त्यावर सर सायमन ह्यानी हरकत घेतली की या जबानीतील हकिगतीच्या खरेपणाची शाबिती झाल्याशिवाय त्या पुराव्यात ग्राह्य धरू नयेत. निदान टिळकाना त्याची काही माहिती नसल्यामुळे स्वतः त्यांच्याविरुद्ध तरी तो पुरावा मानला जाऊ नये). डार्लिंग – पण ह्या जबान्या कमिशनपुढे दाखल करण्यात आल्या आणि त्याना तुम्ही हरकत घेतली नव्हती. सायमन कमिशनपुढे हरकत घेतली असेल किंवा नसेल. पण येथे तो पुरावा दाखल करून घेताना हरकत नाचत घेता येते. डालिंग—ठीक आहे. त्याबद्दल पुढे पाहू. कार्सन—इतकी प्रस्तावना करून मी आता चिरोल साहेबांची साक्ष घेतो. (९) चिरोल साहेबांची साक्ष यूस्टेस हिल्स याजकडून सरतपासणी नंतर चिरोल साहेबांची साक्ष घेण्यात आली. दुय्यम बॅरिस्टर यूस्टेस हिल्स यानी त्यांची सर तपासणी केली. तीत चिरोल साहेबानी सांगितले की 'लंडन टाइम्सपत्राच्या परराष्ट्रीय खात्याचा मी चालक आहे. पब्लिक सर्व्हिस कमिशनवर स्टेट सेक्रेटरीनी माझी नेमणूक केली होती. कारण हिंदुत्थानच्या परिस्थितीचे मी संशोधन केले होते. पीस कॉन्फरन्सलाहि मला पाठविण्यात आले होते. १८९२ सालापासून मी टाइम्सचे काम करितो. मी जगभर प्रवास केला आहे. हिंदी राजकारणाचा मी विशेष अभ्यास केला आहे. लेख लिहिण्यापूर्वी मी पुणे मुंबई नाशिक कोल्हापूर वगैरे ठिकाणी जाऊन आलो. तेथे अनेक लोकाकडून मी माहिती मिळविली. राष्ट्रीय पक्षाच्या लोकानाहि मी भेटलो.. महा- राष्ट्रात चळवळीचा प्रारंभ दिसला म्हणून मी विशेष चौकशी केली आणि त्यावर

		 या पानातील शेवटचा बदल २४ फेब्रुवारी २०२३ रोजी २३:३१ वाजता केला गेला.

